
ШАРТНОМА № ___

2022 йил «____» ______                                                                     Ташкент шаҳар
[bookmark: bookmark11]
Ўзбекистон Республикаси Ветеринария ва чорвачиликни ривожлантириш давлат қўмитаси Низомига асосан бир томондан иштирок этувчи, унинг номидан иш кўрувчи Раиснинг ўринбосари Сирожиддин Валиқулович Бердиқулов, кейинчалик «Сотиб олувчи» сифатида ва иккинчи томондан Низомга биноан иштирок этувчи_________________, унинг номидан иш кўрувчи____________, кейинчалик «Етказиб берувчи» сифатида қуйидаги мазмундаги шартномани туздилар.

1. Шартнома предмети
	№
	Маҳсулотнинг номи
	Ўлчов бирлиги
	Миқдори
	Нархи
	Умумий нархи

	Жами:
	
	
	
	

	Мазкур шартноманинг умумий сўммаси қўшилган қиймати солиғисиз (сузда) сўм 00 тийинни ташкил этади. 



1.1. Ўзбекистон Республикасининг “Давлат харидлари тўғрисида”ги Қонунига асосан «Етказиб берувчи» шартноманинг шартлари ва қоидаларига асосан маҳсулотни етказиб бериш, «Сотиб олувчи» эса қабул қилиш ва тўлаш мажбуриятларини ўз зиммасига олади.
1.2. Етказиб берувчи «Сотиб олувчи» билан келишилган ҳолда маҳсулотни муддатдан олдин ёки бир неча қисмларга бўлиб жўнатиши мумкин. 
1.3. Етказиб бериладиган маҳсулот сифати ишлаб чиқарувчи техник ҳужжатига ҳамда Ўзбекистон Республикасида етказиб бериладиган маҳсулотлар учун ўрнатилган меъёрлар ва қоидалар талабларига жавоб бериши лозим.

2.Маҳсулотнинг умумий нархи ва тўлов шартлари
2.1. Мазкур шартнома бўйича маҳсулотнинг умумий нархи_________                   (Сузда) сўм 00 тийинни қўшимча қиймат солиғисиз ташкил этади.
2.2. Етказиб бериладиган махсулот нархлари охирги нарх ҳисобланиб, томонлар шартномани тўлиқ бажаргунларига қадар ўзгаришлар киритилмайди. 
2.3. «Сотиб олувчи» ва «Етказиб берувчи» ўртасида маҳсулот ҳисоб-китобининг амалга оширилиши мазкур Шартномада кўрсатилган маҳсулот нархининг 15% ни олдиндан  тўлаш йўли билан Ўзбекистон Республикаси Молия вазирлиги Ғазначилигида шартноманинг қайд қилиниш вақтидан бошлаб 10 банк куни давомида амалга оширилади. Маҳсулот нархининг қолган 85% нинг тўлови «Етказиб берувчи» томонидан шартноманинг барча шартлари бажарилганидан сўнг ҳамда кафолат муддати (шартлари)дан ташқари иккала тараф барча маҳсулотнинг ҳисоб-фактурасини имзолаганидан кейин 10 банк куни давомида амалга оширилади.

3.Етказиб бериш шартлари ва муддати
3.1. Сертификатлаштирилиши лозим бўлган маҳсулот билан биргаликда Ўзбекистон Республикасининг ваколатли органи томонидан берилган сертификатнинг тасдиқланган нусхаси тақдим этилади.  
3.2. Маҳсулотни етказиб бериш муддати «Етказиб берувчи» ҳисобига олдиндан тўлов тушган вақтдан 90 кун ҳисобланиб, кўрсатилган муддат давомида «Етказиб берувчи» юклаб жўнатишга тайёрлиги тўғрисида «Сотиб олувчи»ни ёзма равишда хабардор қилиши лозим. «Сотиб олувчи» ўз вақтида ёзма равишда хабардор қилинмаган ҳолда, «Етказиб берувчи»  маҳсулотни кечиктириб етказиб бергани учун мулкий жавобгарликка тортилади.  
3.3. Етказиб бериш муддати «Етказиб берувчи» ва «Сотиб олувчи»ларнинг ваколатли шахслари томонидан имзоланган хисоб-фактура расмийлаштирилиши вақти, бироқ сақланиш жойида (омбор) маҳсулотни қабул қилиш далолатномаси имзоланиши кунидан кейин, ҳисобланади.
3.4. Маҳсулот етказиб берилиши Сотиб олувчининг Тошкент шаҳар, Кичик халқа йўли, 21-а уйдаги омборига «Етказиб берувчи» томонидан ўз воситалари билан олиб келиши орқали амалга оширилади.
3.5. Маҳсулот қабул қилиниши «Сотиб олувчи» вакиллари томонидан «Етказиб берувчи» вакиллари  иштирокида амалга оширилади.
3.6. Маҳсулотга эгалик ҳуқуқи ҳақиқий топшириш вақтида, хисоб-фактура имзоланганидан сўнг «Сотиб олувчи»га ўтади.

4. Кафолатлар
4.1. Маҳсулот янги, шартнома тузилган санага қадар бир йилдан ошиқ бўлмаган муддатда  ишлаб чиқарилган ва ишлатилмаган бўлиши лозим. 
4.2. «Етказиб берувчи» етказиб берилаётган маҳсулот сифати ва сонига ишлаб чиқарувчининг стандарт техник меъёрларига ва ГОСТ талабларига жавоб беришини кафолатлайди.
5. Томонлар мажбуриятлари
5.1. Маҳсулот ўз вақтида етказиб берилмаган ҳолда «Етказиб берувчи» «Сотиб олувчи»га бажарилмаган мажбурият қисмининг ҳар бир кечиктирилган куни учун 
0,5% ҳажмида пеня тўлайди, шу билан бирга пенянинг умумий суммаси етказиб берилмаган маҳсулотнинг 50%дан ошмаслиги лозим.
5.2. Етказиб берилган маҳсулот ҳаққини ўз вақтида тўланмаганлик учун «Сотиб олувчи» «Етказиб берувчига» кечиктириб ўтказиб юборилган ҳар бир куни учун кечиктирилган тўловнинг 0,4% миқдорида пеня тўлайди, аммо пенянинг умумий суммаси кечиктирилган тўлов суммасининг 50%дан ошмаслиги лозим.
5.3. Етказиб берилган маҳсулот мазкур шартноманинг 1.3. бандида кўрсатилган талабларга жавоб бермаган ҳолда, «Сотиб олувчи» маҳсулотни қабул қилиш ва тўловини амалга оширишдан бош тортишга, маҳсулот тўлови амалга оширилган бўлса сифатли маҳсулотга алмаштирилиши ёки тўланган суммасини қайтарилишини талаб қилишга, «Етказиб берувчи» дан талаб даражасида бўлмаган маҳсулот нархининг 20% миқдорида жарима ундириб олишга ҳақлидир.
5.4. Мажбуриятлар лозим даражада бажарилмаган ҳолларда жарима ва пеня тўланиши шартнома бўйича томонларни ўз мажбуриятларини бажаришларидан озод қилмайди. 
5.5. «Етказиб берувчи» Ўзбекистон Республикаси ҳудудига маҳсулотнинг қонуний олиб кирилишини назорат қилувчи қонунчилик талабларига риоя қилиниши учун жавобгардир, шунингдек «Етказиб берувчи» «Сотиб олувчи»га тақдим этган маҳсулотнинг калькуляциясининг тўғри ва қонунчиликка риоя этган ҳолда тузилганлиги учун ҳамда тақдим этаётган нархига шахсан жавоб беради. 

6. Рекламация
6.1. Рекламация етказиб берилган маҳсулот сифати ва миқдори бўйича берилган бўлиши мумкин. Маҳсулот сифати бўйича рекламация унинг стандартлар, ТУ талабларига, ишлаб чиқарувчи техник ҳужжатларида кўрсатилган тавсифларга мос бўлмаган ҳолда берилиши мумкин.
6.2. «Сотиб олувчи» «Етказиб берувчи»га маҳсулот миқдори бўйича етказиб берилган кундан бошлаб 30 календар кун давомида, сифати бўйича эса кафолат муддати давомида рекламация бериши мумкин. Рекламацияда маҳсулот номи, миқдори ва рекламация беришга асоси кўрсатилиши лозим. Юқорида кўрсатилган муддат тугагандан сўнг рекламация қабул қилинмайди.
6.3. «Етказиб берувчи» рекламация асосланганлигини текшириш ҳуқуқига эга.
6.4. «Сотиб олувчи» қабул қилаётганда етказиб берилаётган маҳсулот миқдори шартнома шартларига мос келмаган ҳолда, тўлиқ етказиб берилмаган бўлса «Етказиб берувчи»  ўз ҳисобидан   етмаётган маҳсулотни 5 календар куни давомида етказиб беришга мажбур. «Сотиб олувчи» «Етказиб берувчи»дан шартнома шартларига мос келмаган миқдорда маҳсулот етказгани учун  етказилмаган маҳсулот нархининг 
20% ҳажмида жарима олишга ҳақлидир.
6.5. Рекламацияни кўриб чиқиш муддати 30 календар кунидан иборат. Уни кўриб чиқиш муддати тугаганидан сўнг рекламацияга жавоб берилмаган ҳолда, рекламация қондирилган ҳисобланади.
7. Низоларни ҳал қилиш
7.1. Мазкур Шартномага боғлиқ «Етказиб берувчи» ва «Сотиб олувчи» ўртасидаги барча тортишув ва келишмовчиликлар музокаралар йўли билан ҳал қилинади. Аммо томонлар бир битимга келмаган ҳолда мазкур Шартномадан келиб чиққан ёки у билан боғлиқ барча низолар, тортишув ва келишмовчиликлар Тошкент шаҳар Иқтисодий суди томонидан кўриб чиқилади.
8. Тара, қадоқлаш, маркалаш
8.1. Маҳсулот етказиб берилганда маркаланган,ташиб ўтиш ва сақлашда бутлигини таъминлайдиган тарада қадоқланган бўлиши лозим. Ҳар иккала тарафнинг келишувига биноан қадоқлашга сарф қилинган ҳаражатларни «Етказиб берувчи» амалга оширади.

9. Шартнома амал қилиш муддати
9.1. Мазкур шартнома Ўзбекистон Республикаси Молия вазирлиги Ғазначилигида рўйхатдан ўтган вақтдан бошлаб кучга киради ва 31.12.2022 йилгача амал қилади. 
9.2. Шартнома томонлар келишуви билан муддатдан олдин тўхтатилиши мумкин. 
10. Форс – мажор
10.1. Енгиб бўлмас куч, яъни: ёнғин, табиий офат, урушлар, ҳарбий операциялар, эксперт ва импорт таъқиқланиши ёки блокада оқибатида, ушбу вазиятлар бевосита мазкур Шартнома бажарилишига таъсир этган ҳолда,  мажбуриятлар тўлиқ ёки қисман бажарилмаганлиги учун томонлар жавобгарликдан озод қилинади. Шу билан бирга мазкур Шартнома бўйича мажбуриятлар бажарилиши муддати шу каби вазиятлар бўлиб ўтган вақтга мос равишда сурилади. 
10.2. Юқорида кўрсатилган вазиятлар 3 ойдан ортиқ давом этган ҳолда, ҳар иккала томон мазкур Шартнома бўйича мажбуриятларининг кейинги бажарилишидан воз кечиш ҳуқуқига эга. Ушбу ҳолда «Етказиб берувчи» мазкур Шартномада кўзда тутилган маҳсулот етказиб беришга доир ўз мажбуриятларининг бажарилмаган қисми бўйича пул маблағларини Сотиб олувчига қайтариб беради. 
10.3. Мазкур шартнома бўйича ўз мажбуриятларини бажариш имкони бўлмаган томон зудлик билан юқорида кўрсатилган вазиятлар юзага келиши вақтидан бошлаб 
20 календар кундан кечикмасдан иккинчи томонни ушбу вазиятлар юзага келиши ва улар тўхташининг тахминий муддати тўғрисида хабардор қилиши лозим. Юқорида қайд этилган вазиятларнинг мавжудлиги ва давомийлигининг исботи сифатида тегишли ваколатли органлар томонидан бериладиган сертификатлар хизмат қилади.

11. Бошқа шартлар
11.1. Мазкур Шартнома кучга кирган вақтидан бошлаб бу борада илгари олиб борилган барча ёзишма ва музокаралар ўз кучини йўқотади.
11.2. Ушбу Шартномага киритилган барча ўзгартириш ва тўлдиришлар иккала томон вакиллари томонидан ёзма шаклда бажарилган ва имзоланган ҳолдагина ҳақиқий ҳисобланади.
11.3. Иккала тарафнинг ҳеч бири учинчи томонга мазкур Шартнома бўйича 
ўз ҳуқуқлари ва мажбуриятларини иккинчи тарафнинг ёзма рухсатисиз топшириши мумкин эмас.
11.4. Тарафларнинг тўлов ёки бошқа реквизитлари, номлари ўзгарган ҳолатда иккинчи тараф зудлик билан бу тўғрисида ёзма равишда хабардор қилиниши лозим. 
11.5. Мазкур Шартномада кўзда тутилмаган ҳолларда томонлар Ўзбекистон Республикаси Фуқаролик кодекси, Ўзбекистон Республикасининг «Хўжалик субъектлари фаолиятининг шартномавий-ҳуқуқий базаси тўғрисида»ги Қонуни ва Ўзбекистон Республикасининг амалдаги қонунчилигига амал қилади.
11.6. Шартнома мазмуни жиҳатидан бир хил бўлган ва тенг кучга эга бўлган 
икки нусхадаги иловалардан иборат бўлиб, 4 варақда тузилган, иккала тараф имзолари 
ва муҳрлари билан тасдиқланган.
12. Томонлар юридик манзиллари, тўлов ва жўнатиш реквизитлари

